
1- Entzun aurretik

1.1 Whatsappa nola erabiltzen duzu?

ﬁ ¥% Gaurko atalean Jon eta Jone Whatsappari buruz arituko
dira. Zuk erabiltzen al duzu? Ariketa honetan aplikazio ospetsuaz
gogoeta egitera gonbidatu nahi zaitugu. lkasgelako mintza-saioan
partekatu eta zure ikaskideen ohiturak ezagutzeko aukera izango
duzu.

Aukeratu zure erabilera ohituretara gehien hurbiltzen diren
baieztapenak.

Ezagunekin harremanetan egoteko ezinbesteko tresna da eta asko erabiltzen dut
Gaueko ordu txikitan ere whatsappak bidali izan ditut

Ez dut pasatzen ordubete baino gehiago whatsappa kontsultatu gabe

Ez dut sekula ordaindu zerbitzua, beraz orain whatsapparik gabe nago eta pozik bizi naiz
Talde batean, nire mezuak nork irakurri dituen begiratzeko ohitura daukat

Asko haserretzen naiz whatsappa jaso eta erantzuten ez didatenean

Berehala erantzuten ditut mezu guztiak

Telefonoa deskonektatuta eramaten dut whatsapparik ez jasotzearren

Bikotearekin harremanetan egoteko erabiltzen dut askotan. Horrela, badakigu bakoitza uneoro
zertan ari den eta horrek lasaitasuna ematen dit.

Asko gogaitzen nau bolo-bolo dabiltzan irudi, bideo zein mezu “parregarriak” jasotzea. Baina
tarteka neuk ere bidali izan ditut

Whatsappa denbora galtzeko tresna aparta da, horregatik lanean ari naizenean ez dut sekula
begiratzen mezurik daukadan ala ez.

Whatsappa daukadanetik zoriontzeko mezuak aplikaziotik bakarrik egiten ditut

Besterik:

1.2 Whatsapparekin arazoak

() "xSa & Jon whatsappak bidaltzeko arazotan dabil.
Zein izan daiteke arrazoia? Aurrena begiratu ea zein
iruditzen zaizun arrazoirik egokiena, komentatu zure
ikaskidearekin berak zer pentsatzen duen jakiteko, eta
azkenik, entzun elkarrizketa egiaztatzeko.

[] Interneterako konexio txarra dauka

[[] Ez du zerbitzua berritu kuotarik ez duelako ordaindu

[ Instalazioan arazo bat izan du eta ezinezkoa zaio lehengo kontaktuei mezuak bidaltzea
[ ] Kontaktuek bere mezuak jasotzea blokeatu dute

[] Whatsappa ez da bateragarria Android sistemarekin

[] Besterik? :

2- Entzun bitartean

2.1 Jon eta Whatsappa

) "% 8 Irakurri baieztapenak eta aukeratu entzun berri duzunarekin bat datozenak. Ondoren,
egiaztatu ikaskidearekin. Ados zaudete?

w x

Jon harrituta dabil ez duelako Joneren erantzunik jasotzen whatsappetik

Joneri iruditzen zaio whatsappak doakoa izan beharko lukeela

Jon prest dago urtero whatsappeko kuota ordaintzeko, baina oraingoan pasa egin zaio

Joni doako mezularitza zerbitzuak erabiltzea bururatu zaio, baina Joneri ez dio batere
graziarik egin beste zerbitzu bat deskargatu behar izateak.

Joni sare sozialak ez zaizkio gustatzen, halere, whatsappa neurririk gabe erabiltzen du
Joneren ustez

Jonen esatetan, Jonerekin harremanetan erabiltzen du hainbeste whatsappa

Igerilekuan bonba egiten atera diote argazkia Joni eta whatsappez bidali diote sorosleari

Jonek esan du Jone biluzik agertzen den argazkiak jasotzeko aktibatu duela whatsappa

2.1 Txaplata hutsa

(3 “x B Joneri Jon whatsaparekin “pelma” jartzen dela iruditzen zaio. Zein izan da Jonen erreakzioa
hori entzundakoan?

[] Axola ere ez dio egin

[ Ez zaio batere gustatu Jonek txaplatatzat hartzea

|:| Bera ez, benetako txaplata dena Jone bera dela, erantzun dio haserre

3- Entzun ondoren

3.1 Whatsapparen erabilera ikasgelan

Ca 7 B 3K Partekatu ﬁariketan erantzun duzuna ikaskidearekin. Ondoren, kontatu gainerako
ikaskideei zure ikaskidearen gehien harritu zaituzten ohiturak . Zein da ikasgelan dauden ohiturarik
zabalduenak?

3.2 Bikotea kontrolpean

/7 Ca 8 & Whatsappak harremanetan jartzeko
tresna egokia izan arren, zerbitzuaz egiten dugun
erabileran arreta jartzea merezi du.

1. Galdetu al diozu inoiz zeure buruari, esaterako,
whatsapparen bidez bikotekidea kontrolatuago izan
dezakezula? Edo, agian berak zu errazago kontrolatzen
zaitu? Irakurri testuak dioena eta baloratu noraino
erabiltzen duzun whatsappa helburu horrekin. Partekatu
ikaskidearekin pentsatzen duzuna.

Datu ofizialik eta estatistikarik ez dagoen arren, psikologia kontsultetan gero eta presentzia handiagoa
hartu omen dute azken urteotan sare sozialek eta eskuko telefonoen zenbait aplikaziok, Whatsapp
arrakastatsuak bereziki.

Aditu batzuen esanetan tresna berri horiek ez dute hainbeste aldatu pertsonen harremantzeko modua,
baina joera batzuk areagotu egin dituzte, kontrolarena kasu. Whatsapp aplikazioa, esaterako,
kontrolerako modu zorrotza bihurtu da. «Duela ordubete idatzi diot mezu bat, irakurri du eta ez dit
erantzun. Zergatik? Zertan ari ote da? Zeinekin?».

Bikote harreman askoren krisietan omen dago Whatsapp aplikazioa. I1zan ere, sare sozialak eta
teknologia berriak tarteko, normaltzat jotzen da_une oro konektatuta egon beharra, bai lanagatik bai
bizitza pertsonalagatik.

Eta tresnok kontrolerako bitarteko eraginkorrak direnez, bikote harremanetan kontrol beharra duenak
badauka nola ase bere ezina. Kontrolatzaileak orain bezala lehen bazeuden, baina lehen ez zuten
Whatsapp aplikazioa eta beste bide batzuk erabiltzen zituzten. Adituen esanetan, «duela hamar urte
bikotearen poltsa edo kartera miatzen zen informazio bila. Orain, telefonoa. Moduak aldatu dira, baina
mamia lehengo berdina da. Orain metodoak errazagoak dira»

Teknologiaren arriskuak eta aukerak artikulutik hartua www.naiz.eus



http://www.naiz.eus/es/hemeroteca/gaur8/editions/gaur8_2015-08-08-07-00/pages/20.pdf

2. Gaiaz jarduteko bi ikuspuntu desberdin dituzu segidan. Bi taldetan banatuta ideia hau landu
behar duzue: Nolako funtzioa dauka whatsappak bikote-harremanetan? Eztabaida hasi aurretik,
irakasleak eman dizuen ideia argudiatzeko bospasei arrazoi idatzi. Ondoren, azaldu zuen
argudioak besteei eta zuen adostasuna/desadostasuna azaldu elkarri.

A B

Whatsapp bikotea kontrolatzeko tresna: Whatsapp bikotearekin komunikazioa
areagotzeko tresna:

@ Gogoratu iritzia eta adostasun/ desadostasuna azaltzeko honelako egiturak erabili
ditzakezula:

- nik uste dut...-(e)la

- garbi daukat...-(e)la

- nire ustez...

- nik esango nuke.... -(e)la

- ez dut uste /ez zait iruditzen... -(e)nik

- Beti pentsatu izan dut.... -keela

- Ez nago ados / ados nago esan duzunarekin, izan ere...

- Zure ikuspuntua onartzen dut, baina nik zera....nahi nuke:

- Bat nator / ez nator bat lehen entzundakoarekin




